Mahathir sifatkan
lJawatan ke tiga negara
capal matlamat

WARSAW 23 Mac -- Per-
dana Menteri, Datuk Seri
Dr. Mahathir Mohamad,
menyifatkan lawatannya
ke Rusia, Jerman dan Pola-
nd yang berakhir hari ini
sebagai kunjungan yang
amat berfaedah dan berja-
ya mencapai matlamat.

Beliau berkata, kerajaan
berpeluang mengadakan
perbincangan dengan kera-
jaan Poland dan sektor per-
dagangannya bagi menje-
laskan peluang-peluang
perniagaan dan pelaburan
serta  kerjasama yang boleh
dilakukan antara kedua-
dua buah negara.

“Secara keseluruhannya,
lawatan kita diterima baik
di ketiga-tiga negara ini
dan ia boleh dianggap su-
atu lawatan yang amat
berjaya,” ujarnya kepada
pemberita pada hari tera-
khir lawatannya ke Poland
di sini, hari ini.

Perdana Menteri memu-

lakan lawatan ‘rasminya
dengan mengunjungi Ru-
sia pada 14 Mac lalu, dii-
kuti Jerman dari 18 hingga
20 Mac dan Poland dari 21
hingga 23 Mac.
Beliau berlepas pulang
ke Kuala Lumpur hari ini.
Di Moscow, beliau meng-
adakan pertemuan dengan
Presiden Vladimir Putin, di
samping menyaksikan de-
monstrasi pesawat pejuang
Rusia, Sukhoi SU-30MK.
Di Jerman pula, Dr. Ma-
hathir melawat dua bandar
raya — ibu negara Jerman,
Berlin dan ibu negeri
Bavaria, Munich, di sam-
ping mengadakan perte-
muan dengan Canselor
Jerman, Gerhard Schroder.
Menurut Perdana Men-
teri lagi, kerajaan ketiga-
tiga negara tersebut mem-
beri sambutan yang baik
dan mereka begitu terbuka
dalam perbincangan masa-
lah hubungan dua hala dan

antarabangsa
keganasan.

“Jelas mereka bersetuju
dengan pendirian kita ber-
hubung pelbagai perkara
seperti isu keganasan,” ka-
tanya sambil menambah
ketiga-tiga negara juga
bersetuju  meningkatkan
hubungan perdagangan.

Beliau memberitahu,
Rusia dan Jerman bersetu-
ju menerima lebih banyak
penuntut Malaysia belajar
di negara masing-masing
di samping akan membuka
cawangan institusi penga-
jian tinggi di Malaysia.

Dr. Mahathir yakin la-
watan tersebut berjaya
menjalin hubungan yang
baik dan mesra dengan
pemerintah ketiga-tiga ne-
gara itu dan akan me-
nyumbang kepada pertum-
buhan ekonomi negara di
samping mendapat pengik-
tirafan antarabangsa. —
Mingguan

termasuk

